
 6 ივლისის  საკრებულოს სხდომის დას-
რულების შემდეგ   ფრაქცია ,,ქართული 
ოცნება-დემოკრატიული საქართველოს” 
თავმჯდომარემ,  ვარლამ (ტატო) თავ-
ზარაშვილმა,   განცხადება გააკეთა. მან 
პოლიტიკური გუნდის სახელით  მწუხა-

რება გამოთქვა  სოფელ ხუნევში დატრი-
ალებული ტრაგედიის გამო და აღნიშნა, 
რომ  ეს არამარტო ლომიძეების ოჯახის, 
არამედ  მთელი ხარაგაულის ტრაგედიაა. 

„პატარა სახვლარში” 
ელექტროენერგიის პრობლემა  

უახლოეს მომავალში მოგვარდება

6 ივლისს გამართულ საკრებულოს სხდო-
მაზე დეპუტატებმა   ა(ა)იპ ხარაგაულის სა-
ზოგადოებრივი ჯანდაცვის ცენტრის მიერ 
გაწეული მუშაობის შესახებ ანგარიში მოის-
მინეს. საკითხი მათ  საზოგადოებრივი ჯან-
დაცვის ცენტრის დირექტორმა, შმაგი ხიჯა-
კაძემ გააცნო.   ანგარიშის გაცნობის შემდეგ 
დეპუტატები საბავშვო ბაღებსა და სკოლებში 
არსებულ სანიტარულ-ჰიგიენური მდგომარე-
ობით დაინტერესდნენ.  მათი განცხადებით  
უკვე კარგა ხანია რაც სასწავლო დაწესებუ-
ლებებში სასმელი წყლის ქიმიურ-ბაქტერი-
ოლოგიური შემოწმება არ მომხდარა. შმაგი 
ხიჯაკაძემ დეპუტატებს განუმარტა, რომ 
წყლის ქიმიური შემოწმება აგვისტოს თვეში 
ხარაგაულის ყველა სკოლასა და საბავშვო 
ბაღში განხორციელდება.  

იმ პრობლემებზე, რომელიც სკოლებთან 
დაკავშირებით გამოიკვეთა, ხარაგაულის 
საგანმანათლებლო რესურსცენტრის უფ-
როსმა, ბატონმა დავით კიკნაძემ განმარტა:  
„დაბის მე-3 საჯარო სკოლას ჰქონდა ტექნი-
კური პრობლემა წყალთან დაკავშირებით, 
რომელიც უკვე მოგვარებულია. რაც შეეხება 
სანიტარულ-ჰიგიენურ მდგომარეობას, კიდევ 
ერთხელ აღვნიშნავ, თუ რომელიმე სკოლის 
სველ წერტილში ჰიგიენური ნორმები დაცუ-
ლი არაა,  ეს არის გაუმართავი მენეჯმენტის 
ბრალი და სკოლის დირექტორის მოსაგვარე-
ბელია. ჩვენ მაქსიმალურად ვამოწმებთ სკო-
ლებს. მე მზად ვარ მომავალში ჯანდაცვის 
ცენტრთან ერთად სკოლებში ვაწარმოო  მო-
ნიტორინგი”.

სხდომაზე ფრაქცია „ერთიანი ნაციონალუ-
რი მოძრაობის” თავმჯდომარემ, თორნიკე 
ავალიშვილმა განაცხადა: „სურსათის უვნებ-
ლობის სამსახურმა”  შეამოწმა ყველა ბაღი და 
დადო დასკვნა, რომ არც ერთ ბაღში წყლის 
ხარისხი არ არის გამოკვლეული. გარდა ამი-
სა, გამოსასწორებელია ჰიგიენური ნორმები. 
ეს დასკვნა ერთი თვის წინ დაიდო და იმედი 
მაქვს მოჰყვება შესაბამისი რეაგირება”.

„ვფიქრობ, რომ გასულ წლებთან   გაცი-
ლებით უკეთესი მდგომარეობაა საბავშვო 
ბაღებში. ბევრ სოფელში ახალი  ბაღი აშენდა,  

ზოგს  კი რემონტი ჩაუტარდა.     კარგია, რომ 
„სურსათის უვნებლობის სამსახურმა” შე-
ამოწმა საბავშვო ბაღები,  დადო  დასკვნა და 
გასცა რეკომენდაციები.  რეკომენდაციებს   
გაითავლისწინებენ  სკოლამდელ დაწესებუ-
ლებათა გაერთიანების წარმომადგენლები 
და    კიდევ უფრო გაუმჯობესებულ სერვისს 
მიაწვდიან აღსაზრდელებს. მე  ამ დასკვნაში, 
რაიმე   სერიოზულ პრობლემას ვერ ვხედავ”- 
განმარტა საკრებულოს კულტურის, სპორ-
ტის და ახალგაზრდულ საქმეთა კომისიის 
თავმჯდომარემ მარინა ვეფხვაძემ. 

 დეპუტატ ვარლამ ჭიპაშვილის თქმით, 
აუცილებელია სამედიცინო მაცივრებით  
ყველა  ამბულატორიის  უზრუნველყოფა.  
სამედიცინო პუნქტებზე უნდა მოგვარდეს 
ელექტროენერგიის მიწოდების პრობლემაც. 
მისივე განმარტებით კარგი იქნება თუ აღდ-
გება სკოლებში ერთჯერადი სამედიცინო შე-
მოწმებების აქციაც.  

ჯანდაცვის ცენტრის დირექტორმა დეპუ-
ტატს ამცნო, რომ ცოტა ხნის წინ მათ მიიღეს 
ახალი მაცივრები და დღეს ეს პრობლემა მოხ-
სნილია.

დეპუტატებმა საზოგადოებრივი ჯანდაც-
ვის ცენტრის ანგარიში დადებითად შეაფა-
სეს.

დეპუტატებმა  საზოგადოებრივი  ჯანდაცვის ცენტრის  
მუშაობის შესახებ ანგარიში მოისმინეს

 6 ივლისს ხარაგაულის მუნიციპალიტეტის 
საკრებულოს სხდომა გაიმართა. დეპუტატებმა 
დღის წესრიგით გათვალისწინებული საკითხები 
განიხილეს. სხდომაზე არქიტექტურისა და ზე-
დამხედველობის სამსახურის უფროსმა, არჩილ 
ლურსმანაშვილმა, სამსახურის მიერ გაწეული 
მუშაობის შესახებ ანგარიში წარმოადგინა. 

როგორც ანგარიშიდან ირკვევა,   საქართ-
ველოს მთავრობის  განკარგულებით,   2014 
წელს  ხარაგაულის მუნიციპალიტეტს  სხვადას-
ხვა ინფრასტრუქტურული პროექტების განსა-
ხორციელებლად 2 009 883 ლარი გამოეყო და  
აღნიშნული თანხით  11 ობიექტის მშენებლობა-
რეაბილიტაცია მოხდა.  ,,სოფლის მხარდამჭერი 

პროგრამის” ფარგლებში და-
ფინანსდა  200 ინფრასტრუქ-
ტურული პროექტი,   რომ-
ლებზეც საერთო ჯამში   770 
163 ლარი  დაიხარჯა. 2014 
წელს  მუნიციპალიტეტში  
ადგილობრივი ბიუჯეტის 
დაფინანსებითაც არაერთი 
მნიშვნელოვანი ინფრასტ-
რუქტურული პროექტი გან-
ხორციელდა.  რაც შეეხება  
მიმდინარე 2015 წელს,  ზე-
დამხედველობისა და არ-
ქიტექტურის სამსახურის 
უფროსის ინფორმაციით,  
რეგიონალური განვითარე-
ბის ფონდიდან 8 პროექტი 

დაფინანსდება,  ხოლო  ,,სოფლის მხარდამჭერი 
პროგრამის ფარგლებში”   მუნიციპალიტეტის 
მასშტაბით 124 ინფრასტრუქტურული პროექ-
ტის განხორციელება  იგეგმება. 

შეგახსენებთ, რომ    მიმდინარე წელს რეგო-
ნალური განვითარების ფონდიდან ხარაგაულის 
მუნიციპლიტეტს 2 313 006 ლარი გამოეყო, 
ხოლო ,,სოფლის მხარდამჭერი პროგრამის”  
ფარგლებში - 767 473  ლარი. 

ზედამხედველობისა და ინფრასტრუქტურის 
სამსახურის ანგარიშის მოსმენისას საკრებუ-

საკრებულოს სხდომაზე   
ეკონომიკის, ქონების მართვისა და 

ინფრასტრუქტურის კომისიის  მუშაობა   
დადებითად შეაფასეს

გაგრძელება  2 გვ.

აფხაზეთიდან დევნილი მაია პაკელი-
ანის ოჯახი უკვე  რამდენიმე წელია ბა-
ზალეთის ადმინისტრაციულ ერთეულში 
სახელმწიფოს მიერ აშენებულ ფართში  
ცხოვრობს.  ოჯახის ეკონომიური მდგო-
მარეობა მძიმეა. მათი ძირითადი შემო-
სავლის წყარო სოციალური დახმარებაა. 
სხვადასხვა სოციალური პაკეტით   ადგი-
ლობრივი ხელისუფლება მრავალშვილიან 
დედას სისტემატურად  ეხმარება. ასევე 
განსაკუთრებულ   ყურადღებასა და გუ-
ლისხმიერებას   იჩენს  ოჯახის  მიმართ  
ბაზალეთის მაჟორიტარი დეპუტატი, 
ვარლამ ჭიპაშვილი.  სწორედ მისი ინიცი-
ატივით, 8 ივლისს ა(ა)იპ  ,,მოქალაქეთა 
ჩართულობისა და ინფორმირების მუნი-
ციპალური  ცენტრის”  დირექტორი  ეკა 
შავიძე და   ა(ა)იპ ,,სათნოების სახლის” 
დირექტორი  გიორგი  ჩიჩილიძე,   მაია პა-
კელიანს  ესტუმრნენ და საკვები პროდუქტე-
ბით დახმარება გაუწიეს.   ქალბატონმა მაიამ 
სტუმრებს ყურადღებისა და დაფასებისათვის 
მადლობა გადაუხადა და აღნიშნა, რომ   მსგავ-
სი აქტივობები  ადგილობრივი ხელისუფლების 
მხრიდან   პირველი არ არის.  მისივე თქმით, 
სოფლის  მაჟორიტარი დეპუტატი,   ოჯახის 

სოციალურ-ეკონომიურ მდგომარეობაზე ყო-
ველთვის ზრუნავს და  შეძლებისდაგვარად 
ეხმარება. მაია პაკელიანმა,  განსაკუთრებული  
მადლიერება   ხარაგაულის მუნიციპალიტეტის 
გამგებლის  მიმართ გამოხატა და  დასძინა:  
,,ხარაგაული ბედნიერია, რომ   ისეთი დიდსუ-
ლოვანი პიროვნება  ხელმძღვანელობს როგო-
რიც ბატონი  კობა ლურსმანაშვილია.”

აფხაზეთიდან დევნილ ოჯახს  ,,სათნოების 
სახლი” საკვები პროდუქტებით  დაეხმარა

გაგრძელება  2 გვ.

ბორითის ადმინისტრაციულ ერთეულში 
შემავალ სოფლებში, მაქათუბანსა და სა-
ქასრიაში ახალი ხიდ-ბოგირები აშენდა.  ახ-
ლადაშენებული ხიდ-ბოგირები  3 ივლისს  
ბორითის მაჟორიტარმა დეპუტატმა, ქალბა-
ტონმა  მანანა ბარბაქაძემ   ადგილზე  დაათ-
ვალიერა  და მოსახლეობას გაესაუბრა. 

მაქათუბანში ახლადაშენებული  ხიდით  
ტალახაძეების უბანი   სოფლის ცენტრს  
დაუკავშირდა.  დღემდე ამ ადგილზე პა-

ტარა  ბონდის ხიდი იყო გადებული,  რისი 
საშუალებითაც  მოსახლეობა  გაჭირვებით  
გადაადგილდებოდა. ხიდ-ბოგირის არარსე-
ბობა, რა თქმა უნდა,   ადგილობრივებს  საფ-
რთხეს უქმნიდა.   სოფელი დღესაც გულის-
ტკივილით იხსენებს  ამ ადგილზე  მომხდარ 

უბედურ შემთხვევას.  ხიდის არარსებობამ 
ერთი ადამიანის სიცოცხლე იმსხვერპლა, მე-
ორე კი, საბედნიეროდ, სიკვდილს გადაურჩა.  
ანალოგიური პრობლემის წინაშე იდგნენ  სა-
ქასრიის  მაცხოვრებლებიც.  საქასრიის ახ-
ლადაშენებული ხიდ-ბოგირით  ერთმანეთს  
სოფლის ოთხი უბნის მოსახლეობა დაუკავ-
შირდა.

როგორც ჩვენთან საუბარში  ბორითის მა-
ჟორიტარი დეპუტატი,  ქალბატონი მანანა 

ბარბაქაძე   აღნიშნავს, პროექტის 
განსახორციელებლად 40 ათასი 
ლარი დაიხარჯა და იგი   ადგილობ-
რივი ბიუჯეტიდან გამოიყო.  „მაქა-
თუბნის და საქასრიის მოსახლეობას  
ხიდ-ბოგირების  პრობლემა წლებია 
აწუხებს.  ფაქტობრივად,  უბნებს 
შორის დამაკავშირებელი გზა არ 
არსებობდა.  როდესაც მოსახლე-
ობას  ვხვდებოდი და მათ პრობ-
ლემებს  ვისმენდი, პრიორიტეტი 
მათთვის სწორედ  ხიდის გაკეთება 
იყო. რა თქმა უნდა,   საკითხი უყუ-
რადღებოდ არ დაგვიტოვებია და  
უმოკლეს ხანში, ადგილობრივი ბი-

უჯეტის დაფინასებით პრობლემა გადაიჭრა.  
გარდა იმისა, რომ სოფელში ახალი   ხიდ-ბო-
გირები გაკეთდა,  სამშენებლო სამუშაოებზე 
ადგილობრივებიც დასაქმდნენ”-განაცხადა 
ქალბატონმა მანანა ბარბაქაძემ.

გვერდი მოამზადა ეკა შავიძემ

მაქათუბანსა და საქასრიაში   ახალი 
ხიდ-ბოგირები აშენდა

 6 ივლისს  აუდიტის დეპარტამენტის 
წარმომადგენლებმა „ღია კარის” პროექ-
ტის ფარგლებში, მცირე და საშუალო 
ბიზნესის წარმომადგენლებისთვის ხა-
რაგაულის მუნიციპალიტეტში შეხვედრა 
გამართეს.  „ღია კარის დღეების” ჩატარე-
ბა მიზნად ისახავს გადასახადის გადამხ-
დელთა ინფორმირებას აღნიშნული საქ-
მიანობის სფეროებში  ბოლო პერიოდში 
გამოკვეთილი ტენდენციებისა და ნაკლო-
ვანებების შესახებ, რაც საგადასახადო 
შემოწმებებისას მძიმედ აისახება გადამხ-
დელის საქმიანობის შედეგებზე.  

 შეხვედრას ხარაგაულის მუნიციპალი-
ტეტის გამგებელი, კობა ლურსმანაშვილი, 
გამგებლის პირველი მოადგილე პაატა 
გოგოლაძე და   მცირე და საშუალო ბიზ-
ნესის წარმომადგენლები ესწრებოდნენ. 
შეხვედრა საკონსულტაციო ხასიათის 
იყო. მომხსენებლებმა  მიმდინარე საკა-
ნონმდებლო სიახლეების და მომსახურე-
ბის სერვისების შესახებ  ისაუბრეს. აუდი-
ტის  წარმომადგელებმა  ასევე დამსწრე 
საზოგადეობის მიერ დასმულ კითხვებსაც 
ამომწურავად უპასუხეს. 

აუდიტის 
დეპარტამენტის 

წარმომადგენლებმა 
ხარაგაულში „ღია 
კარის” პროექტის 

ფარგლებში შეხვედრა 
გამართეს

6 ივლისს გამართულ საკრებულოს 
სხდომაზე ხარაგაულის მაჟორიტარი დე-
პუტატის  ბიუროს ხელმძღვანელმა,  მარი 
ბერაძემ,   საკრებულოს წევრებს   სოფ-
ლებში არსებული პრობლემები  გააცნო და 
განაცხადა, რომ  ის  დაპირებები რომლე-
ბიც  დეპუტატებმა წინასაარჩევნოდ გასცა  
არ სრულდება.  მან  ძირითადი  აქცენტი  
ჩხერის, სხლითის, ნუნისისა და მარელისის 
გზების შეკეთებაზე გააკეთა. იგი ასევე შე-
ეხო  კიცხის ადმინისტრაციულ ერთეულში 
სპორტული მოედნის მოწყობასა და წიფაში 
ყოფილი საბავშო  ბაღის შენობის მდგომა-
რეობას.  

საკითხის განხილვამ დეპუტატებს შო-
რის კამათი  გამოიწვია. 

საღანძილის მაჟორიტარი დეპუტატის,   
დავით კიკნაძის თქმით, „ხარაგაული მთა-
გორიანი რაიონია  და შესაბამისად  გზებ-
თან დაკავშირებული პრობლემები ხშირია. 
რაც შეეხება  სხლითს, გეტყვით, რომ რამ-
დენიმე დღის წინ  იქ გზა შეკეთდა.  სურა-
თები, რომელიც აქაა წარმოდგენილი ხე-
დავთ, რომ ზამთარშია გადაღებული. გზის 
რეაბილიტაცია  მოხდა ასევე  ჩხერის ქვედა 
უბანში და  უახლოეს მომავალში იგეგმება 
ჩხერის ზედა უბნის გზის  შეკეთებაც.” 

სხდომაზე  იმყოფებოდა გამგებლის 
წარმომადგენელი საღანძილის ადმინისტ-
რაციულ  ერთეულში კობა ყრუაშვილი, 
რომელმაც  განმარტა, რომ მას ყოველდ-

ღიურად აქვს  ურთიერთობა მოსახლე-
ობასთან  და სოფელში არსებულ პრობ-
ლემებს კარგად იცნობს.  მისივე თქმით, 
საღანძილის ადმინისტრაციულ ერთეულში 
შემავალ სოფლებში  გზები თითქმის ყო-
ველ წელს იხრეშება. 

„ერთად რომ წავსულიყავით პრობლე-
მების გასაცნობად, უკეთესი იქნებოდა,” 
– მიმართა კობა ყრუაშვილმა დეპუტატის 
ბიუროს ხელმძღვანელს.

საფინანსო-საბიუჯეტო კომისიის თავმ-
ჯდომარის, ვარლამ ჭიპაშვილის განცხა-
დებით,  მაჟორიტარი დეპუტატის ბიურო 
მხოლოდ პრობლემების წარმოჩენითაა და-
კავებული.  ,,მისასალმებელია, რომ ვმსჯე-
ლობთ პრობლემებზე, თუმცა  დეპუტატის 
ბიუროს  წამომადგენლებისაგან ჭკუის 
დარიგებას ნამდვილად არ ვსაჭიროებთ. 
ასეთი  სლაიდ-შოუს  მოწყობა მხოლოდ 
პოპულისტობაა და მეტი არაფერი.  ჩვენ 
არ გავურბივართ  პასუხისმგებლობას და 
პრობლემების გადაჭრასაც შესაძლებლო-
ბების ფარგლებში ვცდილობთ” - აღნიშნა 
ვარლამ ჭიპაშვილმა. 

სოფელში რა პრობლემებიც აწუხებთ  
,,სოფლის მხარდამჭერი პროგრამის ფარგ-
ლებში” კრებებზე სახელდება და მოსახლე-
ობა თავად  ირჩევს პრიორიტეტს”-ამბობს 
ბორითის მაჟორიტარი დეპუტატი, მანანა  
ბარბაქაძე და აქვე დასძენს: ,,დიდ პატივს 
ვცემ ბატონ ნოდარ ებანოიძეს, მაგრამ რო-

დესაც  დეპუტატის ბიუროს წარმომად-
გენელი,  დაპირებების არშესრულებაზე  
საუბრობს, გეტყვით,  რომ   ნოდარ ება-
ნოიძე,  წინასაარჩევნოდ ყველა  სოფელს 
ჰპირდებოდა  გაზის შეყვანას, ასფალტის 
დაგებას, კოოპერატივების შექმნას, დასაქ-
მებას და ა.შ.   საინტერესოა,   ეს დაპირება  
რატომ არ შესრულდა მისი მხრიდან? მე არ 
ვამბობ, რომ ჩვენ პასუხისმგებლობას  უნდა 
გავურბოდეთ, მაგრამ  ეს  სლაიდ-შოუ  ჩემ-
თვის მიუღებელია.   თქვენ მხოლოდ ნეგა-
ტიური ინფორმაციის გავრცელებით ხართ 
დაკავებული. რომ მცოდნოდა  ასეთი რამის 
გაკეთებას აპირებდით,   წამოვიღებდი ,,ქარ-
თული ოცნების” გაზეთს,   სადაც  მაჟორი-
ტარი დეპუტატი  სოფლებში არსებული 
პრობლების გადაწყვეტის გზებზე  საუბ-
რობს. საინტერესოა, ამ ჩამონათვალიდან რა 
მოგვარდა?არაფერი. პირიქით, მოსახლეობა 
იძახის  არჩევნების  მერე  ნოდარ ებანოიძე 
თვალით არ გვინახავსო.”

დასასრულს, ფრაქცია ,,ქართული ოცნე-
ბა-დემოკრატიული საქართველოს” თავმჯ-
დომარემ, ვარლამ (ტატო) თავზარაშვილმა  
რესპუბლიკელების პარტიის  წამომადგენ-
ლების  მიმართ  შემდეგი განცხადება გა-
აკეთა:   ,,მსგავსი საქციელით თქვენ კიდევ 
ერთხელ ნათელი მოჰფინეთ იმ   ფაქტს, 
რომ  ხელისუფლების ოპოზიციაში ხართ 
და მას  ეწინააღმდეგებით.”

გვერდი მოამზადა ეკა შავიძე

ხარაგაულის მაჟორიტარი დეპუტატის ბიუროს 
სლაიდ-შოუ  საკრებულოს სხდომაზე

„საქართველოს რკინიგზის" მოდერნიზა-
ციის ფარგლებში  სარკინიგზო სადგურ „ძი-
რულასთან" ახალი გვირაბის მშენებლობა 
დასრულდა.  962 მეტრი სიგრძის გვირაბი 
საქართველოს პრემიერ–მინისტრმა ირაკ-
ლი ღარიბაშვილმა, იმერეთში სახელმწიფო 

გუბერნატორმა გივი ჭიჭინაძემ, „საქართ-
ველოს რკინიგზისა" და საპარტნიორო ფონ-
დის ხელმძღვანელებმა 5 ივლისს, საზეიმო 
ვითარებაში გახსნეს. გვირაბის გახსნის 
ცერემონიალს  ხარაგაულის ადგილობრივი 
ხელისუფლების წარმომადგენლებიც ესწ-

რებოდნენ. ადგილზე იმყოფებოდა მუნიცი-
პალიტეტის გამგებელი, კობა ლურსმანაშ-
ვილი. 

პროექტის ფარგლებში დაგეგმილია ასე-
ვე ხარაგაული–ზესტაფონის 23-კილომეტ-
რიანი სარკინიგზო მონაკვეთის სრული 
რეკონსტრუქცია. საერთო ჯამში კი 6 სარ-
კინიგზო გვირაბის მშენებლობა განხორ-
ციელდება.  „საქართველოს რკინიგზის" მო-
დერნიზაციის პროექტის ღირებულება 260 
მილიონ შვეიცარულ ფრანკს შეადგენს და 
2019 წლის ნოემბერში დასრულდება. მო-
დერნიზაციის შედეგად ტვირთის გამტარუ-
ნარიანობა წელიწადში 65 მილიონ ტონამდე 
გაიზრდება და ასევე, შემცირდება ეკოლო-
გიური რისკები მოლითი–ხარაგაულის სარ-
კინიგზო უბანზე. პროექტის დასრულების 
შემდეგ სარკინიგზო გადაზიდვებთან და-
კავშირებული საოპერაციო საქმიანობაც 
გაუმჯობესდება, თბილისიდან ბათუმის 
მიმართულებით მატარებლით მგზავრობის 
დრო კი თითქმის ერთი საათით შემცირდე-
ბა.

ლოს თავმჯდომარე, ინგა მაღრაძე   დაინტე-
რესდა,  ,,სოფლის მხარდამჭერი პროგრამის” 
ფარგლებში გამოყოფილი თანხის  რა  პრო-
ცენტი დაიხარჯებოდა გზების შეკეთებაზე.  

როგორც არჩილ ლურსმანაშვილმა განმარტა, 
სამუშოების შემსრულებლებთან ხელშეკრულე-
ბების ნაწილი გასაფორმებელია. გამომდინარე 
აქედან,  ზედამხედველობის სამსახურს ამაზე 
ზუსტი ინფორმაცია არ აქვს.  

სხდომაზე კინოთეატრის სახურავთან და-
კავშირებით ისაუბრეს ფრაქცია „ერთიანი ნა-
ციონალური მოძრაობის” წევრებმა. მათი ინ-
ფორმაციით, კინოთეატრის შენობის სახურავი 
დაზიანებულია და შეკეთებას საჭიროებს. არ-
ჩილ ლურსმანაშვილმა ნაციონალური მოძრა-
ობის წევრებს პირობა აღუთქვა, რომ სახურავის 
შეკეთებისათვის მშენებლებს ისევ გამოიძახებს. 

ანგარიშის განხილვისას საფინანსო -საბიუჯე-
ტო კომისიის თავმჯდომარემ, ვარლამ ჭიპაშვილ-
მა, არჩილ ლურსმანაშვილს კონკრეტული კითხ-
ვით მიმართა: ,,აქვს თუ არა ჩინურ კომპანიას   
ლიცენზია, რათა გვირაბიდან გამოტანილი ინერ-
ტული მასალა    ბაზალეთის ადმინისტრაციული 
ერთეულის ტერიტორიაზე განათავსონ? ცოტა 
ხნის წინ ანალოგიურ პრობლემაზე ზვარის ადმი-
ნისტრაციულ ერთეულშიც იყო საუბარი. იქნებ 
მეტი ყურადღება მივაქციოთ ამ საკითხს”.

 არჩილ ლურსმანაშვილის განმარტებით, გა-
რემოს დაცვის სამინისტრომ ჩინურ კომპანიებს 
ინერტული მასალების განსათავსებლად სწო-
რედ  ბაზალეთის ტერიტორია გამოუყო. 

კითხვებზე  ამომწურავი პასუხების  მიღების 
შემდეგ საკრებულოს წევრებმა ზედამხედველო-
ბისა და არქიტექტურის სამსახურის  მუშაობა 
დადებითად შეაფასეს. 

ასევე დადებითად შეფასდა ხარაგაულის მუ-
ნიციპალიტეტის საკრებულოს ეკონომიკის, 
ქონების მართვისა და ინფრასტრუქტურის 
კომისიის მიერ გაწეული მუშაობის ანგარიში, 
რომელიც მათ კომისიის თავმჯდომარემ შალვა 
ლურსმანაშვილმა გააცნო. 

  ,,კომისია  სრულფასოვნად  მუშაობს და და-
დებითად ვაფასებ მის საქმიანობას.  თავისი უფ-
ლებამოსილების ფარგლებში ახორციელებენ 
მონიტორინგს მუნიციპალიტეტში მიმდინარე 
ინფრასტრუქტურულ პროექტებზე. არაერთ-
ხელ აღმინიშნავს და ახლაც აღვნიშნავ, რომ   
კომისიის თავმჯდომარე, ბატონი შალვა ლურს-
მანაშვილი, მეტად ყურადღებით ეკიდება მასზე 
დაკისრებულ უფლება-მოვალეობებს. ყველა 
პრობლემაზე  ოპერატიულად ახდენს რეაგირე-
ბას” - აღნიშნა საფინანსო-საბიუჯეტო კომისიის 
თავმჯდომარე  ვარლამ ჭიპაშვილმა.

შალვა ლურსმანაშვილიდან მიღებული ინ-
ფორმაციით,  ეკონომიკის, ქონების მართვისა 
და ინფრასტრუქტურის კომისიამ,  ადგილზე 

გასვლით 17 მიმდინარე ინფრასტრუქტურუ-
ლი პროექტი შეისწვალა და  რიგი რეკომენდა-
ციებიც გასცა. ასევე  გამგეობის  ინფრასტ-
რუქტურის სამსახურთან ერთად მოახდინა  
რეგიონალური განვითარების ფონდის მიერ 
დაფინანსებული ინფრასტრუქტურული პროექ-
ტების  და ,,სოფლის მხარდამჭერი პროგრამით” 
გათვალისწინებული პროექტების განხილვა. 

სხდომაზე  ხარაგაულის მუნიციპალიტეტის 
ადმინისტრაციულ  საზღვრებში მდებარე გეოგ-
რაფიული ობიექტების სახელდების წესის დამტ-
კიცების შესახებ, საკითხის განხილვამ აზრთა 
სხვადასხვაობა გამოიწვია.

  დეპუტატმა ვარლამ ჭიპაშვილმა    მოითხოვა 
ცალკე კომისიის შექმნა, რომელიც შეისწავლი-
და  გეოგრაფიული ობიექტების სახელდების 
ცალკეულ შემთხვევებს. მან,  ასევე, განაცხადა, 
რომ შესაბამისი კომისიის დასკვნა წარედგინოს 
საკრებულოს თავმჯდომარის მაგივრად, საკრე-
ბულოს და ამ უკანასკნელმა მიმართოს სამთავ-
რობო კომისიას, რომელიც საბოლოოდ მიიღებს 
გადაწყვეტილებას. 

საბოლოოდ, ხარაგაულის მუნიციპალიტეტის 
ადმინისტრაციულ საზღვრებში მდებარე გეოგ-
რაფიული ობიექტების სახელდების წესის დამტ-
კიცების შესახებ წარმოდგენილი პროექტი მი-
იღეს. წინააღმდეგი მხოლოდ ერთი დეპუტატი, 
ვარლამ ჭიპაშვილი იყო.

,,მინდა ვთხოვო ყველა პოლიტიკურ 
ძალას, განსაკუთრებული სიფრთხილით 
მოეკიდოთ ამ  ფაქტს  და  პოლიტიკური 
მიზნებისთვის ნურავინ გამოიყენებთ.   
სამართალდამცავმა ორგანოებმა მყი-
სიერად მოახდინეს რეაგირება და დაახ-
ლოებით ერთი საათის შემდეგ მოხდა 
ეჭვმიტანილის დაკავება. ადგილობრი-
ვი ხელისუფლება  ოჯახს ეკონომიკურ 
დახმარებას გაუწევს” - განაცხადა ვარ-
ლამ (ტატო) თავზარაშვილმა.

  ბატონმა ვარლამმა (ტატო) ყურად-
ღება „პატარა სახვლარში”  არსებულ 
პრობლემებზეც გაამახვილა:   „სო-
ფელს, რომელსაც ელექტროენერგია 
არასოდეს ჰქონია, აღმასრულებელი 
ხელისუფლება  წლებია ამ საკითხის  
მოგვარებას ცდილობს.   ,,ენერგო-პრო-
ჯორჯია” კერძო კომპანიაა, ამიტომ 
მათ უარი გვითხრეს ოთხკომლიან  სო-
ფელში ელექტროენერგიის შეყვანაზე.  
გამომდინარე აქედან, ჩვენ სხვა გზების 
მოძიება დავიწყეთ. ამ ეტაპზე კონკრე-
ტული ნაბიჯები გადადგმულია. პროექ-
ტის განსახორციელებლად   თანხები  
ადგილობრივი ბიუჯეტიდან გამოიყო-
ფა”. 

  საკრებულოს  წევრებმა  მადლობა 
გადაუხადეს ხარაგაულის მოსახლე-
ობას  13 ივნისს სტიქიით დაზარალე-
ბულთა დასახმარებლად გამართულ 
აქციაში მონაწილეობისათვის. განსა-
კუთრებული მადლობა  კი ახალგაზრ-
დული საკრებულოს წევრებმა დაიმსა-
ხურეს.  „ამ ახალგაზრდებმა საკუთარი 
ინიციატივით მიიღეს გადაწყვეტილება,  
ჩაეტარებინათ საქველმოქმედო კონ-
ცერტი.  მსგავსი არცერთ მუნიციპა-
ლიტეტს არ გაუკეთებია, ამიტომ ისინი 
განსაკუთრებულ მადლობას იმსახურე-
ბენ” - აღნიშნა საღანძლის მაჟორიტარ-
მა დეპუტატმა დავით კიკნაძემ.

„პატარა 
სახვლარში” 

ელექტროენერგიის 
პრობლემა  უახლოეს 

მომავალში 
მოგვარდება

საკრებულოს სხდომაზე   ეკონომიკის, ქონების მართვისა და 
ინფრასტრუქტურის კომისიის  მუშაობა   დადებითად შეაფასეს

ძირულაში  ახალი სარკინიგზო გვირაბი გაიხსნა

არავინ და არაფერი არ არის დავიწყებული!
ცოტა ხნის წინ ხარაგაულის მუნიციპალი-

ტეტის გამგებელმა, ბატონმა კობა ლურსმა-
ნაშვილმა, ბელორუსიის ქალაქ გროდნოდან 
ასეთი წერილი მიიღო:

პატივცემულო ხარაგაულის რაიონის ხელმ-
ძღვანელო!

საზოგადოებრივი ჯგუფი „ძიება  213–ის” 
წევრები მოგმართავთ თქვენ განცხადებით. 
ჩვენ ვაწარმოებთ ძიებას  213 – ე მსროლელ-
თა პოლკის მოსკოვის 56 – ე მსროლელთა 
დივიზიის იმ ვეტერან  მებრძოლებზე, რომ-
ლებიც მონაწილეობდნენ ბელორუსიის ქალაქ 
გროდნოს დაცვაში 1941 წლის ივნისში. 

არქივის დოკუმენტებიდან ჩვენ შევძელით 
დაგვედგინა, რომ დიდი სამამულო ომის 
დროს ცოცხალი გადარჩა ამ პოლკის მებრძო-
ლი კაპიტანი ნიკოლოზ ყაფლანის ძე სახუაძე 
(სახვაძე), დაბადებული 1905 (6) წელს,  სო-
ფელ უბისაში. მისი ცოლი, ნინა ნიკოლოზის 
ასული სახვაძე,  ცხოვრობდა ხარაგაულში 
1945 წელს მის დედასთან (დედამთილთან),  
მინადორ სახვაძესთან,  ერთად. 

ჩვენ ვვარაუდობთ, რომ ნიკოლოზ სახ-
ვაძის ახლობელი ნათესავები ომის შემდეგ 
ცხოვრობდნენ სოფელ უბისაში. 1941 წლის 
საარქივო დოკუმენტებში მითითებულია 
მისი ნათესავი ვალერიან სახვაძე, რომელიც 
ცხოვრობდა უბისაში, ასევე  ძმა,  პეტრე ყაფ-
ლანის ძე სახვაძე,  დაბადებული 1910 წელს 
სოფელ უბისაში. იგი დაიღუპა ომში 1943 
წელს.  ის გაწვეული იყო  არმიაში 1941 წლის 

მაისში ხარაგაულის კომისარიატის მიერ. 
გავინტერესებს, ცხოვრობენ თუ არა 

თქვენს რაიონში ნიკოლოზ სახვაძის ახლობ-
ლების, ვალერიან და პეტრე სახვაძეეების,  
შთამომავლები. 

გთხოვთ, აგრეთვე გვაცნობოთ ნიკოლოზ 
ყაფლანის ძე სახვაძე იყო თუ არა აღრიცხ-
ვაზე ხარაგაულის სამხედრო კომისარიატში? 
შესაძლოა,  არის მისი სამხედრო ბილეთის აღ-
რიცხვის ბარათი და შეიძლება მისი ქსეროას-
ლიც გადმოგვიგზავნოთ. 

ჩვენ გვსურს, გავიგოთ მისამართები ნი-
კოლოზ სახვაძის ნათესავებისა, რომლებიც 
ცხოვრობენ თქვენი რაიონის ტერიტორიაზე. 
შესაძლოა, მათ შემონახული აქვთ ომის ვე-
ტერანის წერილობითი მოგონებები, ასევე 
ფოტოები. ყველაფერი ეს ჩვენ გვსურს, გან-
ვათავსოთ პატრიოტულ ინტერნეტ გვერდზე 
www.213sp56sd.ucoz.ru. 

მათ ნათესავებს შეუძლიათ მიმოწერა ინ-
ტერნეტით. გაცნობებთ ამ პატრიოტული სა-
იტის ადმინისტრატორის მისამართს  e-mail 
proskurin_roman@mail.ru. 

პატივისცემით,  საზოგადოებრივი  ჯგუფის  
„ძიება – 213–ის” წევრები, ქალაქ გროდნოს 
მცხოვრებლები: ვასილ ნიკოლოზის ძე ბარ-
დოვი, ანასტასია ალექსეის ასული კოლიდიაჟ-
ნაია, ნიკოლოზ ნიკოლოზის ძე გრებიონკინი.

მისამართი:
ბელორუსიის რესპუბლიკა, ქალაქი გროდნო
ინდექსი 230005
ძერჟინსკის ქუჩა სახლი N91, ბინა N 161

გრებიონკინი ნიკოლოზ ნიკოლოზის ძე

ხარაგაულის მუნიციპალიტეტის გამგე-
ბელი, ბატონი კობა ლურსმანაშვილი, დიდი 
გულისხმიერებით მოეკიდა ამ თხოვნას. 
დადგინდა, რომ ხარაგაულის სამხედრო კო-
მისარიატში სამამულო ომის ფრონტზე გაწ-
ვეულთაგან აღრიცხვაზეა მხოლოდ ნიკოლოზ 
ყაფლანის ძე სახვაძის ძმა,  პეტრე ყაფლა-
ნის ძე სახვაძე, რომელიც ომის ქარცეცხლს 
შეეწირა.  ასევე დადგინდა, რომ ნიკოლოზ 
ყაფლანის ძე სახვაძის შვილი, ზორია  ნიკო-
ლოზის ძე სახვაძე, ცხოვრობს ქალაქ გორში 
ოჯახთან და ნათესავებთან ერთად. 

ბატონ კობა ლურსმანაშვილის პასუხი: 

პატივცემულო ნიკოლოზ ნიკოლოზის ძევ!
დიდი მადლობა თქვენ და საზოგადოებრივი 

ჯგუფის „ძიება – 213–ის” თითოეულ წევრს, 
რომლებიც ასე გულისხმიერად ასრულებთ 
თქვენს პატრიოტულ მოვალეობას. 70 წელი 
გავიდა დიდ  სამამულო ომში ჩვენი გამარჯ-
ვებიდან, მაგრამ ჯერაც განუკურნებელია ის 
ტკივილი, რაც ჩვენმა ხალხებმა ფაშისტური 
აგრესიით გადაიტანეს. 

ვამაყობთ, რომ ჩვენი თანამემამულე,  კაპი-
ტანი,  ნიკოლოზ ყაფლანის ძე სახვაძე, 213–ე 
მსროლელთა პოლკის მოსკოვის 56–ე მსრო-
ლელთა დივიზიის მებრძოლი,  იცავდა ბე-
ლორუსიის მიწას,  თქვენს მშობლიურ ქალაქ 
გროდნოს. ჩვენ გულისყურით მოვეკიდეთ 

თქვენს თხოვნას და მოვიძიეთ ცნობები  კაპი-
ტან ნიკოლოზ ყაფლანის ძე სახვაძის შვილისა 
და ახლობლების შესახებ. 

გაცნობებთ, რომ ნიკოლოზ ყაფლანის ძე 
სახვაძის შვილი, ზორია  ნიკოლოზის ძე სახ-
ვაძე,  ცხოვრობს ქალაქ გორში (იოსებ ბესა-
რიონის ძე სტალინის მშობლიურ ქალაქში), 
აღმაშენებლის ქუჩა 122. გაწვდით მისი ახლო 
ნათესავის პაატა თამაზის ძე სახვაძის T -  598 
22 32 73.

პატივისცემით,  
ხარაგაულის მუნიციპალიტეტის  

გამგებელი, კობა ლურსმანაშვილი.

P.S. ძვირფასო ხარაგაულელებო, სოფელ 
უბისის მცხოვრებლებო! იქნებ თქვენს ოჯა-
ხებში შემორჩენილია დიდი სამამულო ომის 
მონაწილეთა სამკუთხა ბარათები, ფოტო-
ები, რომლებიც ათეული წლების მანძილ-
ზე ინახავს, თუნდაც ძალიან უნიშვნელო 
ცნობას კაპიტან ნიკოლოზ ყაფლანის ძე 
სახვაძის შესახებ. იმედი გვაქვს თქვენი კე-
თილმოსურნეობისა, რომ ასეთ შემთხვევაში 
აუცილებლად დაუკავშირდებით  ა(ა)იპ მო-
ქალაქეთა ჩართულობისა და ინფორმირების 
მუნიციპალურ  ცენტრს,  რათა კიდევ ერთ-
ხელ ვირწმუნოთ – არავინ და არაფერი არ 
არის დავიწყებული, არაფერი არ არის და-
კარგული!

მერი გიორგიძე

იმ ქარიშხლიანი დღეების ექო

2015 წელს, „სოფლის მხარდამჭერი პროგრამის” 
ფარგლებში რეგიონებისთვის 50 მილიონი ლარი 
გამოიყო. საქართველოს რეგიონული განვითარე-
ბისა და ინფრასტრუქტურის სამინისტრომ, ხარა-
გაულის მუნიციპალიტეტს ადგილობრივი პროექ-
ტების დასაფინანსებლად მიმდინარე წელს 767 473 
ლარი გამოუყო.  ამ თანხიდან 157 473 ლარი კიცხში 
საზოგადოებრივი ცენტრის  მშენებლობას მოხ-
მარდება. დარჩენილი 600  000 ლარით კი სოფლის 
მხარდამჭერი პროგრამის ფარგლებში სხვადასხვა 
პროექტები დაფინანსდება. 

კიცხის ადმინისტრაციულ ერთეულში სოფლის 
პროექტების დაფინანსებისთვის სულ 52 ათასი 
ლარი გამოიყო. აღნიშნული თანხიდან ჯერ მხო-
ლოდ 8 000 ლარია ათვისებული. ამ თანხით სო-
ფელ ბორში  პავლაძეების უბანში 70 მეტრიანი  
გზა ბეტონის საფარით მოეწყო. როგორც ჩვენთან 
საუბარში კიცხის ადმინისტრაციული ერთეულის 
გამგებლის  წარმომადგენელი გია ჩხიკვაძე აღნიშ-
ნავს გზის ამ მონაკვეთის გაკეთება აუცილებელი 
იყო. დღემდე ტრანსპორტი, რომელიც ბორის სკო-
ლა პანსიონს ემსახურება 7 კილომეტრიანი შემოვ-
ლითი გზით დადიოდა. დღეს ეს პრობლემა გადაჭ-
რილია. 

წყალაფორეთის ადმინისტრაციულ ერთეულში 
„სოფლის მხარდამჭერი პროგრამის” ფარგლებ-
ში 32 000  ლარი დაიხარჯება. ამ ეტაპზე წყალა-
ფორეთში შიდა საუბნო გზების შეკეთებისთვის 
5 ათასი ლარია გახარჯული.   აღნიშნული თანხა 
ბუდიანეთისა და გაბეხაძეების საუბნო გზების 
და სოფლის საბავშვო ბაღთან მისასვლელი გზის 
შეკეთებას მოხმარდა. წყალაფორეთიდან პატარა 
ვარძიის დამაკავშირებელი გზა ბოლო 20 წელი არ 
ფუნქციონირებდა. დღეს ის გავლადია. პროექტი 
ადგილობრივი ბიუჯეტიდან   თანადაფინანსებით 
განხორციელდა.  რაც შეეხება სოფელ ხონს, აქ 4 
000 ლარით ცენტრალური და საუბნო გზები შეაკე-
თეს.  აღნიშნული პროექტს განსახორციელებლად  
ადგილობრივი ბიუჯეტიდან დამატებით 2 000 
ლარი გამოეყო.

ბორითის ადმინისტრაციული ერთეულისთვის 
სოფლის პროექტების განსახორციელებლად 60 
ათასი ლარი იყო გამოყოფილი. აქედან  სოფელ 

საქასრიაში 1000 ლარი გზის რეაბილიტაციას მოხ-
მარდა. ხოლო სოფელ ერეთაში მოსახლეობამ 2 
000 ლარით მდინარის კალაპოტი ნარჩენებისგან 
გაასუფთავა. ამავე სოფელში სარიტუალო დარ-
ბაზისთვის  1 000 ლარით აქსესუარები შეიძინეს. 
სოფელ ამაშუკეთში 2 000 ლარი  წისქვილის რეაბი-
ლიტაციას და საფქვავი დანადგარის შეძენას მოხ-
მარდა.  ბორითის ადმინისტრაციული ერთეულის 
სხვა სოფლებში „სოფლის მხარდამჭერი პროგრა-
მის” ფარგლებში, ეტაპობრივად მიმდინარეობს 
შესასრულებელ სამუშაოებზე ხელშეკრულებების 
გაფორმება. 

ვახანის ადმინისტრაციული ერთეულისთვის 
სოფლის პროექტების დასაფინანსებლად 23 000 
ლარი გამოიყო.  სოფელ ვახანში ჯერ მხოლოდ 4 
000 ლარის ათვისება მოხდა, აღნიშნული თანხით 
მოსახლეობამ ინასარიძეებისა და ჩხარტიშვილე-
ბის უბანში არსებული სარიტუალო დარბაზისთვის 
ჭურჭელი შეიძინა. 

სოფლის მხარდამჭერი პროექტების ფარგლებში 
ლეღვნის ადმინისტრაციულ ერთეულს სულ 31 000 
ლარი გამოეყო. ამ თანხიდან ჯერ მხოლოდ 8 ათასი 
ლარია ათვისებული. 4 ათასი ლარით პატარა სახვ-
ლარში კანალიზაციის სისტემისათვის მასალები 
შეიძინეს. ხოლო დარჩენილი 4 000 ლარით კი სო-
ფელ ლეღვნის მოსახლეობამ 2 ცალი 8 ტონიანი 
ავზი იყიდა.  

წიფის ადმინისტრაციულ ერთეულში „სოფლის 
მხარდამჭერი პროგრამის” ფარგლებში 27 000 
ლარი გამოიყო. ამ დროისთვის სოფელ წიფის (7 
000 ლარი) და სოფელ გოლათუბნის (8 000 ლარი) 
მოსახლეობამ სარიატულო სახლების მშენებლობა 
დაასრულა. 

ხევის ადმინისტრაციულ ერთეულს  სულ 31 
ათასი ლარი გამოეყო. ამ თანხიდან 10 000 ლარით 
სოფელ გრიგალათში მოსახლეობამ 2 სარიტუალო 
სახლის მშენებლობა გააგრძელა.

ხარაგაულის მუნიციპალიტეტის გამგებელი 
კობა ლურსმანაშვილი ეტაპობრივად განაგრძობს 
შესასრულებელ სამუშაოებზე ხელშეკრულებების 
გაფორმებას. 

თეა ბერიძე მთავარი სპეციალისტი სა-
ზოგადოებასთან ურთიერთობის საკითხებში

„სოფლის მხარდამჭერი პროგრამის” 
ფარგლებში ხარაგაულის სოფლებში 

პროექტების  ნაწილი დასრულებულია
საზოგადოების მხრიდან ხშირია უკმაყო-

ფილება სოციალური დახმარების დანიშვნის 
თაობაზე. ხშირად მოსახლეობა წუხს იმის 
გამო, რომ  დახმარება შეუწყდათ, არადა, 
მათი მატერიალური მდგომარეობა არ გაუმ-
ჯობესებულა. აქედან გამომდინარე, სახელმ-
წიფომ სოციალური დანიშვნის წესის ახალი  
სისტემა შეიმუშავა. კერძოდ,  სოციალურად 
დაუცველებს სტატუსი ახალი მეთოდო-
ლოგიით მიენიჭებათ, რომლის მიხედვი-
თაც სარეიტინგო ქულებზე გავლენას აღარ 
მოახდენს პირველადი საყოფაცხოვრებო 
ტექნიკა.  ერთ-ერთი მთავარი სიახლე, რა-
საც ახალი მეთოდოლოგია ითვალისწინებს, 

არაობიექტური ქულის მინიჭებისგან ოჯახის 
დასაცავად  სუბიექტური ფაქტორების გამო-
რიცხვაა, კერძოდ - აღარ გაითვალისწინებენ 
სოციალური აგენტის სუბიექტურ აზრს, რო-
მელსაც აქამდე დიდი გავლენა ჰქონდა სარე-
იტინგო ქულებზე.

ხარაგაულის სოციალური მომსახურების 
სააგენტოს უფროსის, კიაზო გამრეკელაშ-
ვილის განმარტებით, „ახალი მეთოდოლო-
გიის თანახმად, ქულის განსაზღვრისას 
აღარ გაითვალისწინებენ ოჯახში შემდეგი 
საყოფაცხოვრებო ნივთების ქონას: საბ-
ჭოთა ავტომობილები, ტელევიზორი, მა-
ცივარი, სარეცხი მანქანა, გაზქურა, წყლის 
გამათბობელი ავზი, გაზის წყლის გამათბო-
ბელი, გაზის გამათბობელი, ვიდეო ან ციფ-
რული ფოტოკამერა, ვიდეომაგნიტოფონი 
ან DVD ფლეერი, დენის გენერატორი, კონ-
დიციონერი, სამზარეულოს კომბაინი, ჭურ-
ჭლის სარეცხი მანქანა, გათბობისა თუ ცხე-
ლი წყლით მომარაგების ინდივიდუალური 
სისტემა. სტატუსის განსაზღვრისას ახალი 
მეთოდოლოგია ორიენტირებული იქნება 
ოჯახების შემოსავლებზე ან მხოლოდ შემო-
სავლის მომტან ქონებაზე და სოციალურად 
დაუცველის სტატუსის მიმღები შეიძლება 
გახდეს ოჯახი, რომელსაც არ აქვს დამატე-
ბითი ბინა, მიწის ნაკვეთი სახნავ-სათესად 
და ა.შ”

 კიაზო გამრეკელაშვილის თქმით, სტატუ-

სის მინიჭების ახალი მეთოდოლოგიის გარდა, 
იცვლება შემწეობის გაცემის სისტემაც,  ქუ-
ლათა მაჩვენებელი ხუთ კატეგორიად დაიყო.   
,,თუ აქამდე შემწეობის გასაცემად მაქსიმა-
ლური ქულა 57 000 იყო, ახლა მას კიდევ ორი 
ჯგუფი 60 000-მდე და 65 000-მდე ქულის მქო-
ნე ოჯახები დაემატება. იქნება კიდევ ერთი 
ჯგუფი 65 000-დან 100 000-მდე ქულის მქონე 
ოჯახებისა, რომლებიც უფრო დაბალი ქულის 
მქონე ოჯახების მსგავსად, თითოეულ ბავშ-
ვზე ყოველთვიურად 10- ლარიან დანამატს 
მიიღებენ, მიუხედავად იმისა, რომ ეს კატეგო-
რია არ იქნება ბენეფიტის მიმღები. შემწეობის 
გაცემისას მოხდება სოციალურად დაუცვე-

ლების დიფერენცირება, 
ანუ ქულების მიხედვით 
რამდენიმე ჯგუფად დაყო-
ფა. ეს იმას ნიშნავს, რომ 
უფრო მეტად გაჭირვებუ-
ლი ოჯახები, მეტ დახმა-
რებას მიიღებენ. ოჯახებს, 
რომლებსაც 30 000-მდე 
ქულა ექნებათ, 60 ლარი 
დახმარება დაენიშნებათ, 
30000-დან 57000-მდე 50 
ლარი, 57000 -დან 60000-
მდე  40 ლარი,  60 000 - 65 
000 ქულის მქონე ოჯახები 
კი 30 -ლარიან  დახმარებას 
მიიღებენ.  ასევე, ამჟამინ-

დელი მეთოდისგან განსხვავებით, როცა ოჯა-
ხის პირველი წევრი 60 ლარს იღებს და და-
ნარჩენი - 48 ლარს, ახალი მეთოდით ოჯახის 
ყველა წევრი ყველა დონეზე თანაბარ დახმა-
რებას მიიღებს”-აღნიშნა ჩვენთან საუბარში 
ბატონმა კიაზომ. 

ოჯახები, რომლებსაც უკვე მინიჭებული 
აქვთ სოციალურად დაუცველის სტატუსი 
და იღებენ დახმარებას, 2015 წლის განმავ-
ლობაში ეტაპობრივად, მათ მიერ შემუშავე-
ბული გრაფიკის მიხედვით გადამოწმდებიან.  
ამჟამად დაბის, ბაზალეთის, ფრაცხნალისა 
და საღანძილის ადმინისტრაციულ ერთე-
ულებში მცხოვრები ოჯახების გადამოწმება 
მიმდინარეობს.  

იმ ოჯახებმა, რომელთაც წარსულში მა-
ღალი ქულები მიენიჭათ და ახალი მეთოდით 
სურთ შეფასება, ხელმეორედ უნდა დაწერონ 
განცხადება სოციალური მომსახურების სა-
აგენტოში.

 სოციალური მომსახურების სააგენტოს 
წინასწარი გათვლით, ახალი მეთოდოლო-
გიის ამუშავება რამდენიმე ასეული ათასით 
გაზრდის სოციალურად დაუცველის სტატუ-
სის მქონე მოსახლეობას. 

 ხარაგაულის სოციალური სააგენტოდან 
მიღებული ინფორმაციით ხარაგაულში  ფუ-
ლადი სოციალური დახმარების მიმღები 
2200 ოჯახია. 

ეკა შავიძე

სოციალურად დაუცველთა სტატუსის 
მინიჭების მეთოდოლოგიაში  ცვლილებებია

8 ივლისს ხარაგაულს შრომის, ჯანმრთე-
ლობის და სოციალური დაცვის სამინისტროს 
ადმინისტრაციის სამსახურის უფროსი, დავით 
ბიბილაშვილი და რეგიონალური ჯანდაცვის 
ცენტრის დირექტორი, ნუგზარ ბოლქვაძე ეს-
ტუმრნენ. მათ ხარაგაულის მუნიციპალიტე-

ტის გამგებელ, კობა ლურსმანაშვილთან და 
მოადგილებთან, პაატა გოგოლაძესთან და 
დავით დევდარიანთან ერთად პატარა ხარა-
გაულში ემერჯენს ამბულატორიის მიმდებარე 
ტერიტორიაზე წყლის სისტემის მოწყობაზე 
ისაუბრეს. უკვე გამოვლენილია ტენდერში 

გამარჯვებული კომპანია. შპს „პო-
ლიმერკონტეინერმა“ სამუშოები 7 
სექტემბრის ჩათვლით უნდა დაას-
რულოს. შეხვედრაზე საუბარი იყო  
ასევე ამბულატორიის გვერდით სტა-
ციონარის მშენებლობაზე.  დავით 
ბიბილაშვილის ინფორმაციით სტა-
ციონარის მშენებლობის დასაწყებად 
ამ ეტაპზე არანაირი დაბრკოლება არ 
არსებობს. ხარაგაულში მრავალპ-
როფილიანი 15 საწოლიანი საავადმ-
ყოფოს მშენებლობა უახლოეს მომა-
ვალში დაიწყება.

ხარაგაულში მრავალპროფილიანი 15-საწოლიანი 
საავადმყოფოს მშენებლობა უახლოეს მომავალში დაიწყება



4 #293 (20) 13 იიიivlisi 2015 w.axali xaragauli

გამომცემელი ა(ა)იპ ,,მოქალაქეთა ჩართულობისა და ინფორმირების  მუნიციპალური ცენტრი" 

მის: ხარაგაული, 9 აპრილის ქ.№15, ტელ: 22 10 25; ტირაჟი 1000 ცალი     დირექტორი:  ეკა შავიძე; ტელ.: 595 51 98 12 

სამოყვარულო 
ფოტო – კონკურსი 

„ჩემი არდადეგები” 

პროექტ „საქართველოს მოხალისის” 
ხარაგაულის მუნიციპალიტეტის კოორ-
დინატორის, თამარ მაღრაძის, ინიციატი-
ვით სამოყვარულო ფოტო – კონკურსი 
„ჩემი არდადეგები” ჩატარდა. აღნიშნული 
პროექტის მხარდამჭერებია: ხარაგაულის 
საგანმანათლებლო რესურსცენტრი; გამ-
გეობის კულტურის, განათლების, სპორ-
ტისა და ახალგაზრდობის საქმეთა სამსა-
ხური და ხარაგულის მუნიციპალიტეტის 
განვითარებისა და შიდა ტურიზმის სამსა-
ხური. მონაწილეობის მსურველებმა მოგ-
ვაწოდეთ თქვენს მიერ გადაღებული ერთი 
ფოტო – სურათი. ფოტოები მიიღება 13 
ივლისიდან 25 აგვისტომდე. 

კონკურსი ჩატარდება ორ ეტაპად. პირ-
ველი ეტაპი დასრულდება 25 აგვისტოს. 
მეორე ეტაპზე გადავა ის 5 მონაწილე, რო-
მელსაც საგანგებოდ შედგენილი ჟიური 
შეარჩევს. გამარჯვებული გამოვლინდება 
10 სექტემბერს. ფინალისტებს სიგელები 
და ფასიანი საჩუქრები გადაეცემათ. ასევე 
მოეწყობა საუკეთესო ფოტოების გამოფე-
ნა. 

თუ თვლით, რომ თქვენს მიერ გადაღე-
ბული ფოტო კონკურსის „ჩემი არდადეგე-
ბის” პირობებს შეესაბამება, გააგზანეთ 
იგი e-mail – ზე mokhalise@mail.ru ან და-
რეკეთ ნომერზე 597 72 22 89.

გისურვებთ წარმატებებს!
თამარ მაღრაძე

6 ივლისს ხარაგაულს  ქ. ქუთაისის თე-
იმურაზ კობახიძის სახელობის სახელმ-
წიფო სიმფონიური ორკესტრი ეწვია,  
რომელმაც ხარაგაულის მოსწავლე - 
ახალგაზრდობის სახლთან არსებული სა-
მუსიკო სტუდია „ჰარმონიის” ორგანიზე-
ბით კინოთეატრში ღონისძიება გამართა. 
აღსანიშნავია, რომ სტუდია „ჰარმონია” და 
ქუთაისის სიმფონიური ორკესტრი 2008 
წლიდან თანამშრომლობენ და ეს მათი ერ-
თობლივი უკვე მეოთხე კონცერტია.

მონაწილეებმა საღამოზე საფორტეპი-
ანო (პედაგოგი - ციური ბლუაშვილი) და 
ვოკალური (პედაგოგი - ნანა ლურსმანაშ-
ვილი) ნაწარმოებები შეასრულეს. ღონის-
ძიებაზე წარმოდგენილი იყო შემდეგი სა-
ფორტეპიანო ნაწარმოებები:

1. სილვანსკის საფორტეპიანო კონცერ-
ტი (სოლ მაჟორი) – I ნაწილი- თეონა ბოგ-
ვერაძის მიერ;

2. ბერკოვიჩის საფორტეპიანო კონ-
ცერტი N2 (დო მაჟორი) – I ნაწილი გიგა 
ხიჯაკაძემ,  II -  III - ნაწილი  ქეთი  დავაძემ 
შეასრულეს;

3. ბერკოვიჩის ციტატა (სოლ მაჟორი) - 
ნათია ბურჯანაძემ;

4. ხაჩატურიანის ვალსი, ლერმონტოვის 
დრამისადმი დაწერილი მუსიკიდან „მასკა-
რადი” - ნინო შარიქაძემ;

5. ლონდარიძის „ერისიონი” - თამარ 
მეიფარიანმა, რომელსაც მაყურებელთა 
თხოვნით 2 - ჯერ გაამეორებინეს ნაწარ-
მოები. 

ციური ბლუაშვილი ინტერესიანი, შრო-
მისმოყვარე პედაგოგია, რომელიც წლე-
ბის განმავლობაში მოღვაწეობს მუსიკა-
ლურ სფეროში. მისი შრომა ყოველთვის 
სათანადოდ აისახება მოსწავლეებზე, მათ 
წარმატებებზე. 

ციური ბლუაშვილი – ხარაგაულის მოს-
წავლე – ახალგაზრდობის სახლთან არ-
სებული სამუსიკო სტუდია „ჰარმონიის” 
ფორტეპიანოს პედაგოგი:

„ქუთაისის სიმფონიური ორკესტრი მა-
ღალი პროფესიონალიზმის მქონე მუსი-

კოსებითაა დაკომპლექტებული. იგი თანხ-
ლებას უწევს ქუთაისის არაერთ საოპერო 
სპექტაკლს. როგორც პედაგოგი, უზომოდ 
მადლიერი ვარ.  ჩვენს პატარა შემსრუ-
ლებლებს პატივი ერგოთ ასეთ დიდებულ 
მუსიკოსებთან ერთად დაეკრათ. ეს მნიშ-
ვნელოვანი ფაქტია, რადგან ორკესტრ-
თან ურთიერთობა ბავშვებისათვის დიდი 
სტიმულია. საკონცერტო პროგრამაზე 
მუშაობის პროცესში პატარა შემსრულებ-
ლები სრულიად გარდაიქმნენ და უფრო 
მეტი ენთუზიაზმით მუშაობდნენ. მათში 
განსაკუთრებით ღვივდებოდა ინტერესი 
კლასიკური მუსიკის მიმართ. როდესაც 
მათ უწევთ ორკესტრთან დაკვრა, დაუღა-
ლავად შრომობენ რათა ნაწარმოები უნაკ-
ლოდ შეასრულონ. ღონისძიების წარმატე-
ბა ერთ სამკუთხედზეა დამოკიდებული, 
რომელიც  ბავშვის, პედაგოგისა და მშობ-
ლის მიერაა შეკრული. 

არ შემიძლია,  არ აღვნიშნო ორკესტრის  
დირიჟორი – რევაზ ჯავახიშვილი, ბედ-
ნიერებაა ასეთ ადამიანთან ურთიერთო-
ბა,   მუშაობა. ბავშვებში, რა თქმა უნდა,  

მღელვარება შეინიშნებოდა,  რადგან მათ 
ჰქონდათ პატივი,  დაეკრათ არაჩვეულებ-
რივი  ორკესტრის თანხლებით. ეს ბავშ-
ვები გრძნობენ პასუხისმგებლობას პედა-
გოგების,  მშობლებისა და საზოგადოების  
წინაშე. 

მადლობელი ვარ მშობლების, ისინი ყო-
ველთვის გვერდით გვიდგანან. გასულ 
წლებში მსგავს ღონისძიებებს სწორედ 
მათი  ფინანსური მხარდაჭერით ვახორცი-
ელებდით. წელს კი ადგილობრივი თვითმ-
მართველობა დაგვიდგა გვერდით,   3 000  
ლარით დაგვეხმარნენ. ამ თანხით შევიძი-
ნეთ ფორტეპიანო და უზრუნველვყავით 
ღონისძიების ხარჯების დაფარვა. ყოვე-
ლივე ამისათვის მადლობას ვუხდი მუნი-
ციპალიტეტის გამგებელს, ბატონ  კობა 
ლურსმანაშვილს, საკრებულოს თავმჯდო-
მარე ქალბატონ ინგა მაღრაძესა და საფი-
ნანსო – საბიუჯეტო სამსახურის უფროსს, 
ბატონ  ვლადიმერ გელაშვილს.” 

 თამარ მაღრაძე

ქუთაისის თეიმურაზ კობახიძის სახელობის 
სახელმწიფო სიმფონიური ორკესტრი ხარაგაულს 

ესტუმრა

7 ივლისს ხარაგაულის მუნიციპალიტეტის გამგე-
ობის კულტურის, განათლების, სპორტის და ახალ-
გაზრდობის საქმეთა სამსახურის ინიციატივით სა-
მაგიდო თამაშების ჩემპიონატი  გაიმართა. ნარდის 
თამაშებში  32-მა მოთამაშემ მიიღო მონაწილეობა და 
გამარჯვებული გამგებლის წარმომადგენელი კიცხის 
ადმინისტრაციულ ერთეულში გია ჩხიკვაძე გახდა.

8 ივლისს კი  წყვილებს შორის  დომინოს ჩემპიონა-
ტი მოეწყო.  დომინოს ჩემპიონატში გამარჯვება  პეტ-
რე თავზარაშვილისა  და გელა ტაბატაძის წყვილებს  
ხვდა წილად. გამარჯვებულები სიგელებით და ფასი-
ანი საჩუქრებით დაჯილდოვდნენ.

სპორტის და ახალგაზრდობის საქმეთა სამსახურის 

ინიციატივით სამაგიდო თამაშების ჩემპიონატი გაიმართა

ქალაქ სტამბულში 8-დან 
18 ივლისის ჩათვლით საერ-
თაშორისო სკაუტური ბანაკი  
იმართება. ბანაკში მონაწი-
ლეობას სხვადასხვა ქვეყნის 
სკაუტურ ორგანიზაციასთან 
ერთად საქართველოს სკა-
უტური ორგანიზაციის წევ-
რებიც  იღებენ. სტამბულში 
ხარაგაულიდან იმერეთის 
სკაუტური ორგანიზაციის 
უფროსი ლიდერი ბერიკა 

თურმანიძე და ორგანიზაციის წევრები ლადო მაღრაძე და მადონა შველიძე  გაემგზავრნენ. პროექტს 
ორგანიზატორობას აჭარის სკაუტური ორგანიზაცია უწევს.სკაუტები 10 დღის განმავლობაში კარ-
ვებში საველე პირობებში იცხოვრებენ და  ქალაქ სტამბულის ღირშესანიშნაობებს დაათვალიერებენ. 
ხარაგაულელი სკაუტების სტამბულში გამგზავრება ადგილობრივი ბიუჯეტიდან დაფინანსდა. 

ხარაგაულელი სკაუტები სტამბულში 
გემგზავრნენ

ხარაგაულის 
მ უ ნ ი ც ი პ ა ლ ი -
ტეტის ადმი-
ნ ი ს ტ რ ა ც ი უ ლ 
ერთეულებში სა-
სოფლო და საუბ-
ნო გზების შეკე-
თება იგეგმება. 
საპროექტო-სა-
ხარჯთაღრიცხ-
ვო დოკუმენტა-
ციის შედგენაზე 
ტენდერში  გა-
მ ა რ ჯ ვ ე ბ უ ლ ი 
კომპანია  უკვე 
გამოვლენილია.  
შესყიდვის ობიექტის სავარაუდო ღირებულება 1100 ლარი იყო დღგ-ს გარე-
შე. გამარჯვებულმა კომპანიამ კი საპროექტო სამუშოები 899 ლარად უნდა 
შეასრულოს. 

კერძოდ, გოლათუბანში შეკეთდება 2 -კილომეტრიანი საუბნო გზა. პროექ-
ტის სავარაუდო ღირებულება 5 000 ლარია. 

2,5 -კილომეტრიანი გზა შეკეთდება ასევე, ლეღვანში „კიბაბოურის" უბანში, 
რომლის სავარაუდო ღირებულება 10 000 ლარია. 

დაბა ხარაგაულში 9 აპრილის ქუჩის მესამე ჩიხის 50-60 მეტრიანი გზის შეკე-
თება, სავარაუდოდ, 2000 ლარი დაჯდება. 

რეაბილიტაცია ჩაუტარდება მარელისში ბერაწმინდის საუბნო 2,5 -კილო-
მეტრიან და სოფელ ბორის 2,5 -კილომეტრიან საუბნო გზებსაც, თოთოეულის 
სავარაუდო ღირებულება 10 000 ლარია. 

ასევე შეკეთდება სარგვეშის, ცისკაძეების საუბნო 1,5 -კოლომეტრიანი გზა, 
რომელსაც 10 000 ლარი დასჭირდება და სოფელ ხიდარში დაწყებითი სკოლის 
0,5 -მეტრიანი გზა. მისი სავარაუდო ღირებულება 2000 ლარი იქნება. 

პროექტები ადგილობრივი ბიუჯეტიდან დაფინანსდება.

ხარაგაულის მუნიციპალიტეტის 
ადმინისტრაციულ ერთეულებში სასოფლო 

და საუბნო გზების შეკეთება იგეგმება


